
Lütfən, online viza ərizə formasını doldurun. Görüş yalnız eyni zamanda viza ərizə forması online qaydada 
doldurulduğu halda götürülə bilər. Əlavə məlumat üçün 2-ci səhifəyə baxın  
 
 

Aşağıdakı sənədlər viza bölməsinə təqdim olunmalıdır:  
 

☐ Lazımi qaydada online və ya əllə doldurulmuş və imzalanmış (azyaşlı üçün hər iki valideynin imzası ilə) 

ərizə forması 
 

☐ Planlaşdırılmış səfərə azı 3 ay qalmış qüvvədə olan, son 10 ildə təqdim olunmuş və ən azı 2 boş səhifəsi 

olan orijinal pasport VƏ pasportun surəti (imzanı və şəxsiyyəti təsdiq edən məlumatlar səhifəsi), həmçinin 
əvvəlki Şengen vizalarının və giriş/çıxış möhürlərinin surəti 

 

☐ Təlimatlara uyğun olaraq ağ fonda olan 2 yeni foto (ərizə formasına yapışdırmayın) 

 

☐ Qalacağınız yeri təsdiq edən sənəd: oteldən vizaya müraciət edən şəxsin adı və soyadını, qalma 

müddətini, otelin əlaqə detallarını dəqiq göstərən vauçer və ya rezervasiya 
 

☐ Uçuş və ya səyahət rezervasiyası, yaxud nəzərdə tutulan nəqliyyatın təsdiqi. Gediş-dönüş bronu. Əgər 

ərizəçi sənədləri təqdim edərkən ödənilmiş uçuş bileti təqdim edərsə, vizaya imtina halında Səfirlik heç 
bir məsuliyyət daşımır.   

 

☐ Səyahət planı (əgər birdən artıq ölkəyə səfər edilirsə) 

 

☐ Səyahət qəza/tibbi sığortanın orijinalı və surəti: minimum 30 000 Avro və ya 50 000 ABŞ dollar dəyərində 

olmaqla bütün səfər müddətini əhatə etməli, bütün Şengen ölkələri üçün qüvvədə olmalı, qüvvədə olma 
müddətinə əlavə 15 gün daxil olmalıdır (orijinal və ya surət). Sığortaya Covid-19-a aid minimum əhatəni 
nəzərdə tutan müalicə xərcləri də daxil olmalıdır  (30 000 Avro və ya 50 000 ABŞ dolları). Tələbi nəzərə 
alaraq səyahət qəza/tibbi sığortanın bu şərtlərə cavab verib-vermədiyini sığorta şirkəti ilə dəqiqləşdirin 

 

☐ Ödəmə qabilyyətinin təsdiqi: son 3 ayın maaş ödənişlərindən çıxarış da daxil olmaqla hazırki bank 

hesabınız; əmək haqqı hesabından son üç ayın çıxarışı; və/və ya daşınmaz əmlak haqqında 
şəhadətnamənin və ya daimi gəlir gətirən digər aktivlərin surəti; təqaüdün təsdiqi; digər daimi gəliri təsdiq 
edən sənəd 

 

☐ İsveçrə dillərindən birinə və ya ingilis dilinə tərcümə ilə nikah haqqında şəhadətnamənin orijinalı və surəti 

(əgər varsa) 

Azyaşlılar (18 yaşdan aşağı): İsveçrə dillərindən birinə və ya ingilis dilinə tərcümə ilə doğum haqqında 
şəhadətnamənin orijinaı və surəti; Valideynin və ya hüquqi qəyyumun notarial qaydada razılığıthe: a) əgər azyaşlı 
tək və ya valideynlərdən biri ilə səyahət edirsə; b) əgər azyaşlı hüquqi qəyyum olmadan səyahət edirsə; c) əgər 
azyaşlı hüquqi qəyyumlardan biri ilə səyahət edirsə 

 

☐ İşəgötürənin rəsmi blankında möhür, imza, tarix, ünvan, şirkətin şəhər telefonu dəqiq göstərilməklə iş 

yerindən arayış (ingilis dilində, və ya ingilis dilinə tərcümə olunmaqla Azərbaycan dilində); imzalayan 
rəsmi şəxsin adı və vəzifəsi, işçinin adı, vəzifəsi, əmək haqqı, işlədiyi müddət 

Şirkət sahibləri dövlət qeydiyyatının orijinalı və ya dövlət qeydiyyatının (dövlət reyestrindən çıxarış) notarial qaydada 
təsdiq olunmuş surətini və Vergi Ödəyicisinin İdentifikasiya Nömrəsini (VÖEN), həmçinin vergi ödəmələri barədə 
sənədin surətini təqdim etməlidir.   
Tələbələr: Universitetdə oxumaları barədə təsdiq 

 
 
Səhifə 1/2  

mailto:baku.visa@eda.admin.ch
https://www.swiss-visa.ch/ivis2/#/i210-select-country
https://www.swiss-visa.ch/ivis2/#/i210-select-country
https://www.swiss-visa.ch/ivis2/#/i210-select-country
https://home-affairs.ec.europa.eu/system/files_en?file=2016-12/icao_photograph_guidelines_en.pdf

☐  Azərbaycanda yaşayan qeyri-Azərbaycan vətəndaşları: Azərbaycan Respublikasında yaşayan əcnəbiyə 

və ya vətəndaşlığı olmayan şəxsə verilmiş müvəqqəti və ya daimi yaşama icazəsinin və Dövlət Miqrasiya 
Xidməti tərəfindən verilən müvafiq vəsiqənin orijinalı və surəti. Sənəd Şengen ölkəsinə Üzv Dövlətin tərk 
edilməsi nəzərdə tutulan tarixdən azı 3 ay əvvəlki müddəti əhatə etməlidir 

 

 

Digər vacib məlumatlar: 
 

Ərizə formasını PDF formatda yüklədikdən sonra ərizə prosesini sonlandırmağınıza əmin olun.  
 
Turizm: əgər siz Şengen ərazisində birdən artıq oteldə qalmaq niyyətindəsinizsə, lütfən, “+” düyməsini 
basmaqla oteli əlavə edin. 

 

Vizaya müraciət planlaşdırılan səfərdən azı 15 gün əvvəl təqdim olunmalıdır; sənədlər planlaşdırılan səfərdən 
6 ay əvvəl də təqdim oluna bilər. 
 
Sənədləri qəbul etdikdən sonra viza əməkdaşı sizə pasportun götürülmə tarixini bildirəcək. 

 

Əgər online görüş götürmək üçün boş yer yoxdursa lütfən, bu ünvana e-mail yazın: baku.visa@eda.admin.ch 
və Səfirliyin saytında göstərilən məlumatları təqdim edin. 

 
Viza bölməsi ehtiyac duyduğu formada görüşlərin vaxtını yenidən təyin etmək hüququna malikdir. Odur ki, 
lütfən, e-mail ünvanınızı, həmçinin spam qovluğunu müntəzəm yoxlayın. 
 

Hazırki viza rüsumunun məbləğini müəyyən etmək üçün Səfirliyin saytına baxın. Viza rüsumu sənədlərin 
təqdimatı zamanı AZN ilə nağd şəkildə ödəyə bilərsiniz. Kredit kartla ödəniş planlaşdırılsa da, hələ işləmir. 
İsveçrə vətəndaşları viza rüsumundan o halda azaddırlar ki, onları İsveçrədə qəbul edən tərəf birbaşa xətt 
üzrə qohum olsun: həyat yoldaşı, övladı, nəvəsi, valideyni, nənə-babası.  
 

Viza müraciəti: Bazar ertəsindən Cümə axşamına qədər saat 09:00-dan 12:00-a qədər  (yalnız görüş təyin 
olunmaqla). Pasportun götürülmə vaxtı Bazar ertəsindən Cümə axşamına qədər: 14:00 – 15:00 (görüş vaxtı 
almağa ehtiyac yoxdur). 
 

6 və daha çox şəxsdən ibarət qrupların online görüş almadan birbaşa e-mail vasitəsi ilə səfirliklə əlaqə 
saxlaması xahiş olunur.  

 

• Viza ilə bağlı əlavə məlumatları Səfiriliyin saytından əldə edə bilərsiniz.  

• Səfirlik kənar agentliklər və ya xidmət təqdim edənlərlə əməkdaşlıq etmir.  

• Bu sənəd ödənişsizdir.   
 

Səfilrik ərizəyə ilkin baxışdan sonra əlavə sənədlər tələb etmək hüququna malikdir. 

 

mailto:baku.visa@eda.admin.ch
mailto:baku.visa@eda.admin.ch
https://www.eda.admin.ch/baku
https://www.eda.admin.ch/countries/azerbaijan/en/home/visa/entry-ch/up-90-days/fees-schengen.html
https://www.eda.admin.ch/countries/azerbaijan/en/home/visa/entry-ch.html

